
Annotatsiya 

Ushbu maqolada Birlashgan Arab Amirliklarida joylashgan dunyodagi eng 

baland inshoot Burj Xalifa haqida maʼlumotlar oʻrin olgan. Uning qurilish asoslari, 

qoʻllanilgan konstruksiyaviy elementlar haqida maʼlumot beriladi. Shuningdek  bino 

haqida koʻpchilik bilmagan qiziqarli maʼlumotlar ham ushbu maqoladan joy olgan. Bir 

qarashda insonni hayratga sola oladigan “Dunyoning eng baland binosi” Burj 

Xalifaning qurilishidan asosiy maqsad esa mamlakatda turizm sohasini rivojlantirish 

bilan bir qatorda barcha turdagi kerakli asbob-uskunalardan tortib kundalik ehtiyojlar 

uchun zarur boʻluvchi homashyolargacha, xizmat koʻrsatish va servis ofislarigacha 

boʻlgan yirik hududni bir yerda jamlagan kompleks majmua boʻldi. 

Kalit soʻzlar: BAA (Birlashgan Arab Amirliklari) Burj Xalifa, turizm, 

gastranamik turizm, konstruksiya, 829,8 (828), kuzatuv maydonchasi, suv sarfi, 

muhandislik, yongʻin xavfsizligi choralari, savdo komplekslari, 3D animatsiya. 

Annotation 

This article contains information about Burj Khalifa, the tallest building in the 

world, located in the United Arab Emirates. It provides information about the 

foundations of its construction, the constitutional elements used. Also, interesting 

information about the building that many people do not know is included in this article. 

The main goal of the construction of the tallest building, Burj Khalifa, was the 

development of the tourism sector in the country, as well as a complex complex that 

gathered a large area in one place, from all kinds of necessary equipment to raw 

materials necessary for daily needs, to service and service offices. 

Keywords: UAE (United Arab Emirates) Burj Khalifa, tourism, gastronomic 

tourism, construction, 829,8 (828), observation deck, water consumption, engineering, 

fire safety measures, shopping complexes, 3D animation. 

Burj Xalifa, Birlashgan Arab Amirliklari (BAA) Dubay shahrida bunyod etilgan 

hozirgi kunda ham “Dunyoning eng baland inshooti” nomini oʻzida saqlab qolgan 

binodir. Ushbu binoni qurish ishlariga 2004 yil 21-sentabr kuni ilk tamal toshi qoʻyildi 

va 5 yil maboynida qurilish ishlari olib borildi. Ushbu jarayonda ishtirok etgan 

muhandis-ustalar tajribasi hamda puxta oʻylangan reja asosida har hafta qurilish ishlari 

2 qavatga koʻtarilib bordi. Lekin qurilish ishlariga asosiy toʻsiq boʻluvchi omil bu 

shamol edi, kuchli shamol bino konstruksiyasini yoʻqqa chiqarishi mumkin edi. Ammo 

loyihaning qurilish ishlariga boshchilik qilgan bosh arxitektor Adrian Smit bu 

muammo uchun ham yechim topdi. U binoning assimetrik tuzilishi uchun mos 

konstruksiya ishlab chiqdi va bu binoning shamol qarshiligiga ideal tarzda javob bera 

oldi. Qurilish ishlari boshlanishi uchun koʻplab fermalar pul tikish istagi bilan chiqdi, 

ular orasida mashhur “Samsung” (maishiy texnika vositalari ishlab chiqarish bilan 

shugʻullanuvchi kompaniya) pudratchilik ishlarini oʻz boʻyniga oldi. Qiziqarli va juda 

koʻpchilikka nomaʼlum boʻlgan faktlardan yana biri Burj Xalifa bunosining dastlabki 

loyiha taklifi 170-180 qavatni tashkil qilar edi, ammo marketologlar fikricha binoning 

bu darajada yuqori boʻlishi yuqori qavatlardagi savdo xizmat koʻrsatish nuqtalarini 

yirik narxlarda sotishni talab qilar edi. Bu ish esa imkonsizligini bilishdi va tavakkal 

qilishdan choʻchib binoning soʻngi taklifini 160 qavatdan yuqori boʻlishini moʻljallash 

taklifini berishdi, bu esa komissiya tomonidan tasdiqlanishi bilan bino qurishi yuqorida 

taʼkidlanganidek haftasiga 2 qavatgacha hududni qurish imkonini beradi. 

Qurilish ishlari oʻz yakuniga yetishiga esa umumiy hisobda uzil kesil 5 yil ketdi. 

Binoning qurilish ishlari jadal surʼatlarda borayotgan bir davrda qurilish ishlari 

toʻsatdan toʻxtab qoldi, bunga asosiy sabab esa moliyaviy yetishmovchilik boʻldi. Bu 

loyihaga qiziqib qolgan Xalifa ham qiziqish bildirdi va qolgan moliyaviy tomonlarini 

oʻz zimmasiga oldi. Loyihaning umumiy qiymati 1,5 milliard dollarni tashkil etdi. Bino 

atrofida Dubay shahrida eng yirik boʻlgan park zonalaridan biri qurildi. Uning umumiy 

maydoni 11 grektarni tashkil qildi va atrofga qurgʻoqchil va issiq havoga chidamli 

boʻlgan oʻsimlik turlari bilan boyitildi. Ayni shu kabi yashil makon loyihalaridan biri 

Burj Xalifa binosining yuqori qavatlaridan birida ham tashkil etildi (Ushbu hudud 

binoning asosiy konstruksiyasidan ajramagan holda tashkil etildi va bu hududdan turib 

butun Dubay shahrining bor goʻzalligini toʻlaligicha kuzatish mumkin edi.  Xavfsizlik 

nuqtai nazaridan bu boʻlimga kirishga 13 yoshdan katta boʻlganlargagina ruxsat etildi). 

Binoning yuqori qavatlariga 

koʻtarilish uchun esa maxsus 

liftga murojat qilishingiz lozim 

boʻladi, ushbu liftlarga bir 

vaqtning oʻzida  15 tagacha 

sayyohni sigʻdira olish 

imkoniga ega boʻlgan lift 

kabinetlari orqali koʻtarilish 

mumkin boʻlgan. 3D 

animatsiyalar orqali siz bir 

necha daqiqa ichida 2 

funksiyani bajarishingiz mumkin boʻladi: biri yuqoriga tezlik bilan koʻtarilish boʻlsa, 

boshqasi ushbu bir necha daqiqa ichida Burj Xalifaning qurilish tarixi bilan qisqa 

metrajli animatsion videolar orqali tanish boʻlishingiz mumkin. 

Yuqoriga koʻtarilish maboynida bir muddat quloqlaringiz tashqi tovushlarni 

eshitishdan cheklangandek goʻyo (buning birdan bir sababi esa yuqorida bosimning 

kuchliligidadir). Tashrif buyurish uchun esa chiptalar 95-125 AED ni tashkil etadi. 

Yuqori qavatda joylashgan kuzatuv maydonchasida esa sizga butun shahar qiyofasini 

kaftdek namoyon etishni hozirlab turgan yirik teleskoplar kutadi. Ushbu qurilma orqali 

siz atrofda joylashgan barcha inshootlar, 4 qavatdan iborat qilib qurilgan yuqori dizayn 

namunasi boʻlmish avtomobil yoʻllari, yirik shahar koʻchalari va sunʼiy koʻlni 

koʻrishingiz mumkin. 

